КОМИ РЕСПУБЛИКАЛӦН
ОЛАНПАС

“Велӧдчӧм йылысь” Коми Республикаса Оланпасӧ
вежсьӧмъяс пыртӧм йылысь

Примитӧма Коми Республикаса
Каналан Сӧветӧн	2019 вося ӧшым тӧлысь 19 лунӧ

1 статья. Пыртны “Велӧдчӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 2 №, 4695 ст.; 4705 ст.; 4 №, 4773 ст.; 6 №, 4842 ст.;     12 №, 5263 ст.; 5344 ст.; 2008, 5 №, 209 ст.; 2009, 11 №, 184 ст.; 33 №,     612 ст.; 2010, 10 №, 198 ст.; 16 №, 298 ст.; 2011, 14 №, 339 ст.; 36 №,       911 ст.; 54 №, 1631 ст.; 2012, 7 №, 171 ст.; 50 №, 1146 ст.; 2013, 18 №,     371 ст.; 37 №, 697 ст.; 41 №, 794 ст.; 2014, 27 №, 531 ст.; 2015, 11 №,       148 ст.; 21 №, 278 ст.; 2016, 12 №, 151 ст.; 17 №, 230 ст.; 18 №, 256 ст.;      22 №, 341 ст.; 2017, 27 №, 487 ст.; 2018, 16 №, 280 ст.; 19 №, 360 ст.; 2019, 15 №, 206 ст.) татшӧм вежсьӧмъяс:
1. 2 статья гижны тадзи:
“2 статья
Велӧдан юкӧнын Коми Республикаса Каналан Сӧветлӧн уджмогъясӧ пырӧны:
[bookmark: __DdeLink__275_1600797712]1) велӧдан юкӧнын Коми Республикаса оланпасъяс да мукӧд нормативнӧй инӧда акт примитӧм;
2) велӧдан юкӧнын Коми Республикаса оланпасъясӧ кутчысьӧм да найӧс олӧмӧ пӧртӧм бӧрся контроль збыльмӧдӧм;
3) мукӧд уджмог, кутшӧмӧс федеральнӧй  оланпастэчасӧн пыртӧма Россия Федерацияса субъектъяслӧн оланпас пыртысь (бӧрйӧм) канму власьт органъяслӧн уджмогъяс лыдӧ.”.
2. 21 статьяын:
1) медводдза абзацын “Велӧдан юкӧнын” кывъяс вежны                 “1. Велӧдан юкӧнын” кывъясӧн;
2) 1 – 3 пунктъяс гижны тадзи:
“1) велӧдан юкӧнын контроль да дӧзьӧр серти могъяс збыльмӧдысь федеральнӧй олӧмӧ пӧртысь власьт органкӧд сӧгласуйтӧмӧн Коми Республикаса олӧмӧ пӧртысь власьт органъясӧн юрнуӧдысьясӧс чинӧ индӧм, кодъяс збыльмӧдӧны велӧдан юкӧнын Россия Федерациялысь уджмогъяссӧ, кутшӧмъясӧс сетӧма збыльмӧдӧм вылӧ Россия Федерацияса субъектъяслӧн канму власьт органъяслы (водзӧ – сетӧм уджмогъяс);
2) велӧдан юкӧнын контроль да дӧзьӧр серти могъяс збыльмӧдысь федеральнӧй олӧмӧ пӧртысь власьт органкӧд сӧгласуйтӧмӧн Коми Республикаса олӧмӧ пӧртысь власьт органъяслысь тэчассӧ вынсьӧдӧм, кодъяс збыльмӧдӧны сетӧм уджмогъяссӧ;
3) велӧдчӧм йылысь оланпастэчас серти сетӧм уджмогъяс збыльмӧдӧм серти удж котыртӧм;”;
3) 4 пунктса “б” пунктулӧ “сетӧм уджмогъяс” кывъяс бӧрын содтыны “збыльмӧдан” кыв;
4) ӧкмысӧд абзацын “Уджаланартъяс вынсьӧдтӧдз, кутшӧмъясӧс индӧма “Россия Федерацияын велӧдчӧм йылысь” Федеральнӧй оланпаслӧн 7 статьяса 6 юкӧнлӧн 1 пунктын, Коми Республикаса Юралысьлӧн эм инӧд” кывъяс вежны “2. Нормативнӧй инӧда актъяс примиттӧдз, кутшӧмъясӧс индӧма “Россия Федерацияын велӧдчӧм йылысь” Федеральнӧй оланпаслӧн 7 статьяса 7 юкӧнлӧн 8 пунктын, Коми Республикаса Юралысьлӧн эм инӧд” кывъясӧн.
3. 3 статьяса 1 юкӧнӧ содтыны татшӧм сюрӧса 111 пункт:
“111) условиеяс лӧсьӧдӧм, медым котыртны Коми Республика мутасын велӧдан удж збыльмӧдысь организацияясӧн велӧдан удж збыльмӧдан условиеяслысь ногтуйсӧ асшӧра донъялӧмсӧ;”.
[bookmark: __DdeLink__304_3251299172]4. Содтыны татшӧм сюрӧса 41 статья:
“41 статья
1. Лӧсялана велӧдан организацияяс учредитысьяс котыртӧны подув общеобразовательнӧй уджтасъяс олӧмӧ пӧртысь муниципальнӧй велӧдан организацияясын велӧдчысьясӧс дон босьттӧг абу ӧти муниципальнӧй районӧ пырысь овмӧдчӧминъяс костын, кар кытшъяс костын, овмӧдчӧмин да кар кытш костын новлӧдлӧмсӧ сэк, кор индӧм муниципальнӧй юкӧнъяслӧн мутасъясын абу могмӧдӧма велӧдчысьяслӧн оланін серти лӧсялана велӧдан организацияясӧдз транспортӧн воӧдчыны позянлунсӧ.
2. Подув общеобразовательнӧй уджтасъяс олӧмӧ пӧртысь муниципальнӧй велӧдан организация учредитысьлы вештӧны тайӧ велӧдан организацияын велӧдчысьясӧс, кодъяс олӧны муниципальнӧй район либӧ кар кытш мутасын, кӧні абу могмӧдӧма велӧдчысьяслӧн оланін серти лӧсялана велӧдан организацияясӧдз транспортӧн воӧдчыны позянлунсӧ, дон босьттӧг новлӧдлӧмсӧ котыртӧм вылӧ рӧскодсӧ субсидияясӧн (водзӧ ‒ рӧскод вештӧм) пӧрадокын, кутшӧмӧс урчитӧма муниципальнӧй районса либӧ  кар кытшса бӧрйӧм органлӧн нормативнӧй инӧда актъясӧн, кӧні абу могмӧдӧма велӧдчысьяслӧн оланін серти велӧдан организацияясӧдз транспортӧн воӧдчыны позянлунсӧ, кутшӧмъясӧс примитӧны Россия Федерацияса сьӧмкуд кодекслӧн корӧмъяс серти да тайӧ статьялысь положениеяссӧ тӧд вылӧ босьтӧмӧн.
3. Рӧскодсӧ вештӧны артмӧдчӧм подув вылын, кутшӧмӧс кырымалӧма муниципальнӧй район либӧ кар кытш костын, кӧні меститчӧ подув общеобразовательнӧй уджтасъяс олӧмӧ пӧртысь муниципальнӧй велӧдан организацияыс, да муниципальнӧй район либӧ кар кытш костын, кӧні абу могмӧдӧма велӧдчысьяслӧн оланін серти лӧсялана велӧдан организацияясӧдз транспортӧн воӧдчыны позянлунсӧ.
[bookmark: __DdeLink__737_2039808228]4. Подув общеобразовательнӧй уджтасъяс олӧмӧ пӧртысь муниципальнӧй велӧдан организация учредитысь арталӧ тайӧ велӧдан организацияын велӧдчысьясӧс, кодъяс олӧны муниципальнӧй район либӧ кар кытш мутасын, кӧні абу могмӧдӧма велӧдчысьяслӧн оланін серти лӧсялана велӧдан организацияясӧдз транспортӧн воӧдчыны позянлунсӧ, дон босьттӧг новлӧдлӧмсӧ котыртӧм вылӧ рӧскод вештан ыдждасӧ збыльвывса ӧтувъя рӧскод серти, мый веськыда йитчӧма подув общеобразовательнӧй уджтасъяс олӧмӧ пӧртысь муниципальнӧй велӧдан организацияын велӧдчысьясӧс новлӧдлӧмсӧ котыртӧмкӧд.”.

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.  

